
jingma. Kane ka
jingpyrshang kaba jur ka la
ïalam sha ka jingithuh 7.19
lak ngut ki nongpang TB, na
kine 2.85 lak ngut ki dei ki
bym don dak jingpang bad
lym kumta kin jin da la jah
noh hynrei na ka bynta
kane ka rukom ba thymmai,
la lah ban ïada na ka
jingpang TB. Kane ka long
kham palat ban ïa u mawmer
- ka long ka jingkylla.
TB- Mukt Bharat Abhiyaan:
Ka jingïakhih jong ki
paidbah
Hynrei ka jingkylla kam dei
tang ka teknoloji - ka dei ka
jingwanrahlang ïa ki briew
kaba ym pat judon mynno
mynno ruh. Ka jingpynduh
ïa ka jingpang TB mynta ka
dei ka jingïakhih paidbah
kaba la ïoh bor na ka Jan
Bhagidari (ka jingiashim
bynta jong ki paidbah). Ha
kylleng ka ri India, la
pynlong palat 13.46 lak tylli
ki Nikshay Shivir, ha kaba
palat 30,000 ngut ki
nongmihkhmat ba la jied,
kynthup ïa ki MP, ki MLA,

"Na ka jingthmu sha ka jingjop: Kumno ka India ka pynwandur ïa ka jingïakhun pyrshah ïa ka jingpang TB"
bad ki nongmihkhmat jong ki
PRI bad ULB ki la mih ban
kyrshan ïa ka TB Mukt Bharat
Abhiyaan kaba 100 sngi. Ki
kompeni ba ïatreilang bad ki
nongshong shnong ki la ïadon
bynta lang ha kane ka cam-
paign, da kaba pynskhem ïa
ka jingmut ba ka
jingpynduhjait ïa ka jingpang
TB kam dei tang ka kamram
jong ka sorkar hynrei ka dei
ka kamram jong baroh. Bad
ha kane ka thong la pyni
nuksa ïa ka Jan Bhagidari ha
kylleng ki Jylla /UT ha kaba
ha palat 35000 tylli ki kam
kum ka jingpynsngewthuh
shaphang ka jingpang TB, ka
jingsam ïa ki jingbam ba tei
met, ka jingbam smai na ka
bynta ka India kaba lait na ka
jingpang TB bad kiwei kiwei
la pynlong ha kylleng ki 22
tylli ki tnad treikam. Kumjuh
ruh palat 21000 tylli ki kam la
pynlong bad ki PSU, ki
kynhun ba ïadei bad ka kam
khaiï pateng, ki seng trei mon
sngewbha bad palat 7.7 lak
ngut ki samla pule ha kylleng
ki 78000 tylli ki jaka pule ki

la ïashim bynta ha ki kam
pynsngewthuh bad
pynsngewthuh ïa ka jingpang
TB.

La pynlong ïa ka
jingpeit bniah bad jingtest
ïa palat 4.17 lak ngut ki briew
ha ki jaka ba bun briew kum
ki phatok, ki par maw, ki kper
sha, ki jaka tei jingtei bad ki
jaka trei. Palat 21000 tylli ki
j i n g p y n s n g e w t h u h
shaphang ka jingpang TB la
pynlong ha ki tamasa ha ka
por ba pynlong ïa ka cam-
paign da kaba kynthup ïa ki
nongïalam kiba pynshong
nongrim ha ka jingngeit bad
ki nongpynkylla ha ka
imlang sahlang.

Ka jingthmu jong u
Myntri Rangbah duh jong
ngi, uba la buh ïa u maw
nongrim jong ka Jan-
Bhagidari, ka la pynlong ïa
ka jingkyrshan kaba jur ha
ka imlang sahlang na ka
bynta ban tingkhun ïa ki
nongpang ym tang na ka
bynta ka jingbam hynrei
wat ïa ka jingkyrshan ha ka
bor pyrkhat bad ka kam. Ka

jingkyrshan ïa ki nongpang
TB kam dei shuh tang ha ki
hospital - ka la jia ha ki ïing
ki sem, ha ki shnong ki thaw,
bad ha ki jaka trei. Lyngba
ka sienjam Ni-kshayMitra,
ki riew shimet bad ki seng
ki ai jingkyrshan ha ka liang
ka jingbam sha ki longïing
kiba shah ktah ha ka
jingpang TB, ha kaba la dep
ban pynpoi da ki hajar tylli
ki dong jingbam. Tang
hapoh 100 sngi, ki Ni-kshay
Mitra kiba thymmai ki la don
haduh 1,05,181 ngut. Da kaba
ithuh ïa ka jingïadei kaba
kongsan hapdeng ka
jingbam bad ka jingkoit na
ka jingpang TB, ka sorkar ka
la pynkiew ar shah ïa ka
jingïarap pisa hapoh ka
Nikshay Poshan Yojana na ka
T. 500 sha ka T. 1,000 shibnai,
ban pynthikna ba ym don
nongpang TB uba ïaleh
marwei ïa kane ka thma.

Ka tnad ka Koit ka
Khiah ka dang ai ruh ïa ka
jingsumar kaba kyrpang bad
kaba kyrpang na ka bynta ki
nongpang TB hapoh ka

prokram sumar TB bapher
bapher. Kum ka nuksa, lada
lap ba u nongpang TB u
duna ka jingkhia (da ka BMI
< 18.5 kg/m2), ki nongsumar
jong ki kin shna ïa ka chart
ba ïadei bad ka bam bad
jingsumar bad kin buddien
ïa ka jingkiew jong ki man
la ka bnai ha ka por ba ki
shah sumar.
Ka jingtei halor ka bor jong
ka campaign kaba 100 sngi
Ka bor jong kane ka cam-
paign ka la pyni ruh kumno
ka rukom treikam jong ka
imlang sahlang baroh kawei
bad ka sorkar baroh kawei ka
lah ban pynlong ïa ka
jingkylla. 22 tylli ki tnad ki
la ïatreilang ban pynïasoh ïa
ka jingpynsngewthuh bad
jingshakri shaphang ka TB ha
ka jingim ba man ka sngi. Ki
jingpynsngewthuh shaphang
ka TB ki la kylla long ka
jinglehkmen jong ki jingïaid
paidbah ha Goa. Ha ki skul
ha kylleng ka ri, la kynthup
ïa ki khubor pynsngewthuh
shaphang ka TB ha shuwa
ban rung sha la ki kamra pule

ha ka por mynstep. Ka tnad
Small and Medium Enter-
prises ka la pyndonkam ïa ka
network jong ki ophis cluster
jong ka ban pynlong ka
jingpeit bniah ïa ka jingpang
TB khlem jingsiew ïa ki hajar
ngut ki nongwanjngoh. Kine
ki jingpyrshang bapher
bapher ki la pynduh ïa ka
jingshah kynnoh, ki la pynbeit
ïa ki jingtip kiba bakla bad ki
la buh ïa ka jingpynduh ïa ka
jingpang TB ha ka
jingsngewthuh jong ki
paidbah.

Ka campaign kaba 100
sngi ka dei tang ka jingsdang.
Ka India ka la pynkhreh lut
ban kyntiew ïa kine ki
jingpyrshang ha ka ri baroh
kawei, da kaba pynthikna ba
uwei pa uwei u nongshong
shnong - khlem da kheiñ ïa
ka jaka ba u sah - un ïoh ïa ki
lad jingsumar ba mynta, ka
jingsumar kaba bha, bad ka
jingkyrshan jong ka imlang
sahlang kaba khlem artatien.
Kumba ka India ka la
pynkiew stet ïa ka jingtest
COVID-19, ka Tnad ka Koit

ka Khiah ka dang bei tyngka
ha ki jingpeit bniah ïa ka
jingpang TB jong ka pateng
ban wan ban wanrah ïa ka
jingtest kaba kham stet bad
kaba thikna ïa baroh.

Ka India ka la sakhi ïa
ka bor jong ka jingtreikam
ba la pynkhih da ka imlang
sahlang mynshuwa - la ka
long lyngba ka Swachh
Bharat Mission lane ka
jingïakhih jong ngi ban
pynduhjait ïa ka jingpang
Polio. Kumjuh ruh ka TB-
Mukt Bharat Abhiyan mynta
ka la kylla long kawei pat ka
jingïakhih kaba la ïalam da
ki paidbah. Haba ka
jingpynthymmai ka
ïakynduh ïa ka jinglah ban
ïoh, bad haba ki sorkar, ki
shnong ki thaw & ki briew ki
ïatylli kaba ym lah ban long
ka kylla long ka jingshisha.

Ka India kam dei tang
kaba ïaleh pyrshah ïa ka TB-
ngi jop ïa ka.

U nongthoh udei u
Myntri sorkar pdeng ba dei
khmih ïa ka Tnad ka koit ka
khiah, Sorkar India.

ka kynhun State Disaster
Response Force (SDRF) bad
Fire and Emergency Ser-
vices kila ïoh ban khwai bad
sei noh ïa ka met jong u.

Ïa utei u rangbah la tip
kyrteng kum u Pritish Deb na
Kench Trace Laban bad u dei
ruh u trai jong kawei ka dukan
ba die ïa ki tiar elektronik ha
Last Stop, Laban.

Na ka liang ki bor pulit
ka Ri-Bhoi ki la pyntip ba
hadien ba la ïoh sei ïa ka met
la pyndep baroh ki
jingdonkam katkum ki
kyndon aiñ bad ka jingtohkit
halor katei ka jingjia ka dang
ïaid shakhmat ban lap ïa ka
daw tynrai.

dukan ki ïai bteng ban plie
beit ïa ki dukan jong ki wat
hadien ba la bthah ba ki dei
ban khang tad haduh ba kin
da ïoh ïa ki kot ki sla kiba
biang kum ka licence.

Kane ka kynhun kan sa
ïa kynduh ïa u Deputy Com-
missioner (DC) bad ban aiti
ruh ïa ki shabi ba ki la khang
ïa ki dukan bad ban kyntu
ruh ïa ki bor pynïaid district
ba kin leh eiei halor kane.

ka jingsiew ïa ka surety ba
T. 50,000 ha ryngat bad
kawei pat ka surety ha kajuh
ka dor, kaba la pynhun ïa u
Chief Judicial Magistrate,
Dhekiajuli.

Ka Ïingkashari ka la buh
pat ïa ka kyndon ba u
Mahbubul u dei ban ai ka
jingïatreilang ba pura bad ki
kynhun tohkit bad ban leit mih
sha u Investigating Officer
haba u donkam. Nalor kane,
ka Ïingkashari ka la bthah ïa u
Mahbubul ba um dei ban
byrngem lane byrngem ban
pynbiej ïa kino kino ki briew
kiba tip ïa ka jingshisha halor
kane ka jingjia.

Haba ai jamin, ka
ïingkashari ka shimkhia ba
u nongmudui ula pynksan
bha ïa la ka mukotduma ban
ïoh jamin hynrei kum ka
sienjam ban ïada, ka
Ïingkashari ka la hukum ban
shong bishar biang ïa ka case
diary sha ka 9 tarik Ïaïong
ha shuwa ban shim ïa ka rai
ba khatduh.

Na jingkieng Umïam
noh ïap u rangbah

na Laban, sei ki

Khang khyrdep ka
ACHIK ïa ki dukan

Ai jamin ka Gauhati
High Court ïa u

Rangbah ba khmih ïa ka
tnat Parliamentary Affairs
u Bah Prestone Tynsong,
ryngkat bad u Commis-
sioner & Secretary u Dr.
Andrew Simons, u Addi-
tional Secretary Malthus
Sangma, u Bah Cyril V.
Darlong Diengdoh, Parlia-
mentary Affairs bad ki
ophisar na ka Meghalaya
Assembly Secretariat.

Ha kane ka sngi la
donlang ki nongmihkhmat
na ki tnat bapher bapher
kiba kynthup na ka tnat
Public Works Department
(PWD), Parliamentary Af-
fairs Department, Design
Associates, bad kiwei ki
ophisar na ka Assembly.

Ha kane ka sngi ka la
don ruh ka jingïakren ha
kaba ïadei bad ki kam kiba
dang ïaid bad kumjuh ruh
ki jingïakren ba ki jingeh
ba la mad haba pyntrei ïa
kane ka projek.

U Lamphang u la
pynpaw ïa ka
jingsngewhun ha kaba
ïadei bad ka jingmih na
kane ka jingïalang, bad u
la banjur halor ka
jingdonkam ban don ka
jingïatreilang hapdeng ki
riewshem phang bad ki
paidbah ban pynthikna ïa
ka jingpyndep ïa kane ka
jingtei ha ka por kaba biang
bad kumba la buh.

Leit jurip biang u
Lamphang ïa ka
jingtei ka Ïingdorbar

Habanjop Ramsiej u la phah ka jingujor ba ha ka 19 tarik u bnai Kyllalyngkot, 2025, ki
runar bym lah ban ithuh ki la tuh ïa ka thuk thuk jong u kaba don u nombar AS-01EA-9347
napoh ka ïing jong u kaba ha Lower Mawprem, Shillong.

Shuh shuh ha kawei pat ka jingjia u Satyam Yadav u la phah ka jingujor ba ha ka 20
tarik mynta u bnai, ki runar bym lah ban ithuh ki la pynjulor ïa ka Junction box, ka
emergency call button kaba la long trai da ka Nice InfoTech ha Lady Hyderi Park, Shillong
bad ki la tuh haduh 6 tylli ki battery ba shongdor T. 46,468/-.

Ha kawei pat ka jingjia ki pulit ki la ïathuh ba u Vijay Baruah u la phah ka jingujor ba
ha ka 19 tarik mynta u bnai, ki runar bym lah ban ithuh ki la pyrshang ban tuh ïa ki tiar
napoh ka ïing jong u kaba ha Laban, Shillong.

Ha kaba ïadei bad kitei
ki mat jingdawa, ka seng ka
la pynkynmaw ïa u khlieh
nongsynshar jong ka District
ba un ïai buddien ïa kitei ki
mat kiba sahteng la slem bha,
kiba dei ki mat na ka bynta
ki jingmyntoi jong ki
paidbah khamtam ïa ki samla
pule jong ka thaiñ.

Ha ka jingïakren bad u DC
Nongstoiñ, u la pynpaw ba na
ka liang jong u, u la shimkhia

Lap u ADC ba don ka jingai ïa ka syrnot thok ha ka

Leit tynruh ka WKSU ïa ki kam sahdien ka
ban thoh sha ki bor ba halor ban
pynstet bad pynurlong ïa kitei
ki mat kiba long ka jingmyntoi
u paidbah jong ka thaiñ.

U la ong ruh na ka liang
jong u, u khlem shongkli kti
ha kaba u la khot na ka por
sha ka por ïa ki ophisar kiba
dei peit ha ki tnad treikam,
ban peit ba ki mat ka roi ka
san ha la ki jong ki tnad
treikam, ba kim dei ban
sahteng hynrei ki dei ban

treikam shait shait.
Na ka liang ka seng lyngba

u Bah D.Sun kan sa nang
buddien ïa kitei ki mat
jingdawa ym tang na u DC jong
ka thaiñ. Hynrei kan sah rah
haduh ki bor ba halor jong ki
tnad ba ha khlieh duh jong ka
jylla, khnang ba kin lah ban
pynbiang ne mang ban
pynurlong khlem ki
jingpynsah teng ïa ka roi ka san
sha ka thaiñ West Khasi Hills.

haduh ka snem 2003 ïa kaba la pynlong da kane ka juh ka
kur hadien 17 snem. Hadien nangta la lah ban pynlong
satang artylli ki Rong Khli da kiwei pat ki kur tad haduh
mynta.

Ka daw ba ym lah satia ban pynlong thikna ïa ka
Rongkhli ka dei namar ba ka ïatakhuh bad ka aiñ. Hadien
jong ka jinglehkmen kaba la rah mynsiem ïa ki riewngeit
bad ïa u shnong u thaw, u Kñi jong ka ka kur pat u hap ban
leit hajir man ka por sha ïingshari na ka bynta ka mukotduma
kaba mih na kine ka Rongkhli kiba ki la pynlong. Ha ka
jingkut jong ka jingkmen, ka sdang pat ka jingjynjar ban
leit hajir sha ïingshari ïa ki trai kur. Haoid ki don kiba kylli
balei ba ka aiñ ka pynthud ïa kaba la ju pyndep kum ka
kam niam naduh hyndai? Ñiuma kata ka dei ka jingkylli
kaba dei hynrei kaba ymdon pat ïa ka jubab. Mynshuwa ki
briew ki kñia da u briew ruh, hynrei katba ka por ka
nangïaid bad u briew ula nangshai nangsngewthuh ula
ieihnoh ïa kaba mynta u sngew ba ka long kaba pyrshah.

Dei halor kane ka nongrim ba ka kur Pohsnem ka la
pyrkhat sani bha bad ban ïa kaba kumne shi kumne kan
thud ne kan sangeh ka jinglehkmen Rongkhli, ki wanrah ïa
ka jingmut kaba thymmai ba ha ka jaka ba yn pyndonkam
da u khla shisha, ki la shim tang ïa ka “ka maiñ ne ka
rngiew jong u khla.”

Ha kane ka kynti khlem da pynduh ïa ka nongrim
tynrai, ka jingleh kmen Rongkhli ka long ban burom ïa u
khla uba la ïap naduh mynshuwa. Kawei na ka jingbatai
balei ban pynlong shad Rongkhli ka long ba ka kur kaba la
kum pynïap khla, ka hap ban ai ka dan ka kuna da ka niam
bad ka shad rong. Namar kata ka jingïap jong u khla kam ju
long lehnohei, ka paw ba ki briew ki tep bad burom kumjuh
ïa u khla uba ki la kum pynïap. Ki la don bun ki khla kiba
ïap bad ki la burom kumne naduh mynshuwa, kaba ka kur
kam pat lah satia ban pyndep ïa ka niam. Ha kane ka kynti
ruh la pyndonburom tang ïa ki shyieng jong une u khla uba
la ïap bad tep naduh mynshuwa bad ha ka sngi “Tymmet
khli” ba pynrung khla la wanrah tang ïa kane ka sah jong u
khla ban thep hapoh jong ka dur khla kaba la shna.

Ka jinglehkmen ka la sdang da ka jingpynrung ïa kata
kaba sah jong u khla na ka liang jong ka “Phlong shepshngai”

Ka shad Rongkhli ka Raid Nongtalang kaba pher bad ba phylla
bad wanrah ïa ka ka Rymmusan ha kaba ki samla shynrang
ki la ïa shad hapdeng jong ka ksing ka bhuri haduh ban da
shai.

Ha ka sngi kaba bud pat ka dei ka sngi pastieh jong ki
samla shynrang ha kaba hadien ba ki la ïalum paid ha
Rymmusan, ki la wan sha ka ïing jong ka kur Pohsnem kaba
ha kane ka kynti ka dei ka kur kaba pynkhreh, kaba pynbit
pynbiang ïa ka Rongkhli ha ryngkat ka jingïatreilang bad
ka raid Nongtalang. Ha khmat ïing ka Kur Pohsnem
nyngkong la sdang ïa ka jingïashad paidbah ki rang pastieh
kiba la riam bha ha ki khor ki khriam, hadien la sdang sa ka
jingïapastieh para marwei ïa kaba la sdang hapdeng u
nongmihkhmat na kiwei pat ki Kur Pohsnem pyrshah ïa
uba mihkhmat ïa ka “mia sni” ne ka ïingheh jong ka kur
Pohsnem. Nangta bud sa ka jingïapastieh para marwei
hapdeng ki 6 kur kiba long ki nongseng jong ka shnong
Nongtalang bad bud pat sa ki kur kiba wan hadien.

Hadien bala dep ka jingpastieh para marwei bad ka
duwai ka pirat, ki rangmastieh ki rah ïa u khla bad ïaid pat
sha ïing jong u Lyngdoh bad hangne ruh kumjuh hi ka
sdang da ka jingshad pastieh paidbad bud pat sa ka pastieh
paramarwei. Hadien ka jingshad pastieh hakhmat ïing u
Lyngdoh la rah ïa u khla haryngkat ka shad mastieh sha ka
“Phlong shep shangai” bad hangne ruh ki samla shynrang
ki la ïashad ïamastieh bad nangne pat ki leit sha ka “Phlong
shloh shngai” bud sa ka shad ka mastieh bad hadien bala
pyndep ïa ka niam ka rukom la buh noh ïa u khla hangta
bad u paid ula leit phai shala ki jong ki ïing.

Ynda janmiet pat ka la dei saka por ba ki samla kynthei
kin hiar ha madan ban shad ha ka shad kaba ngi khot ka shad
“ka lang”, ki kynthei na ka shnong baroh kawei ha ki khor ki
khriam ki ïashim bynta ha ka ka lang haduh ban da shai.

Mynta ka sngi ruh kaba long ka sngi balai bad
bakhatduh, ki kynthei ki la ïashim bynta biang ha ka shad
ka lang haduh ban da shai ban pynkut artad ïa ka shad
Rongkhli jong une u snem. Ka jingkyrpang jong kane ka
shad rongkhi ha kane ka snem, ka pynpaw ba ka shad
Rongkhli kam dei eh shaphang ka u khla uba kynja doh,
hynrei u khla uba kynja mynsiem ne u khla uba ha ka
mynsiem (the spirit of the tiger or the tiger in the spirit?

Hapoh ka jingïalam u
Rangbah shnong, u Bah
Bandari Ryntathiang bad ki
nongïalam ki la ïoh lad ban
ïakynduh ïa u Deputy Com-
missioner ka Ri Bhoi, u
Abhilash Baranwal ban
pynsngew halor ka rai jong
ki paidbah bad ruh ban aiti
syndon da ka dorkhas, kaba
ki pyrshah ba ïoh ka tyllong
umbam umdih ka lah ban
ktah da ka jingwan katei ka
surokbah.

Haba kren sha ki lad
pathai khubor, u Bah
Bandari Ryntathiang, u la
ong ba ka Dorbar shnong
Mawpunkshaid kam
pyrshah satia ïa kata ka
jingwan ka surok 4-lane ba
pynïasoh na Umïam sha
Malidor, hynrei kaei kaba ka

Kynduh ka Shnong ïa u DC ka Ri Bhoi ban
shnong bad ki nongshong
shnong ki pyrshah ka dei ka
jingsheptieng ba ïoh ka ktah
ka tyllong umbam umdih ba
ki paidbah nongshong shnong
ki shaniah ïa ka tyllong um
na katei ka jaka ba ki thmu
ban pynïaid ïa katei ka
surokbah.

"Kaei kaba la pynkmen
ïa ka shnong hadien ba la
pynpaw ïa katei ka phang ka
jingshah ktah ka tyllong
umbam umdih bad ruh ba la
aiti da ka dorkhas, ka dei ka
jingkular u Deputy Commis-
sioner ban shim khia halor
kane ka kam," ong u Bah
Bandari Ryntathiang, bad
bynrap ruh ka Shnong
Mawpunkshaid ka kren shai
ba kam don ka jingpyrshah
ïa ka jingwan katei ka surok

bad ka sngewkhia ba ïoh ka
ktah pat ka tyllong umbam
umdih kaba long ka jingeh ïa
ki nongshong shnong lada
shah ktah ka tyllong umbam
umdih da ka jingwan katei
ka surokbah," u la bynrap.

Namarkata, na ka liang
ka shnong ka kyrpad ïa u
Deputy Commissioner ka Ri
Bhoi ba un shim khia halor
kane ka bynta bad ban
pynthikna ruh ba ka jingwan
katei ka surokbah kan ym dei
ban long ka jingtim ïa ki
paidbah nongshong shnong
namar ba kim don pat da
kawei ka tyllong umbam
umdih bad lada ka ktah ka
long ka jingtim ïa ki khun ki
kti jong ka shnong ha ka
pateng ban sa wan, u la
bynrap.

Kane kadei ka sien
kaba nyngkong ba ka
sienjam kaba la shim da ka
Tnad Soil & Water Conser-
vation kan ïohpdiang ïa ka
khusnam ha kaba ïadei bad
ka jingpyntreikam ïa ka
projek da kaba ïatreilang
bad ka shnong ka thaw bad
kane ka khusnam kadei ka
jingai jingithuh ïa ka
jingtrei kaba khlem
shongthait jong ka sorkar
ban pyntreikam ïa ka
sienjam kaba ïadei bad ka
jingkylla ka suiñbneng
lyngba ka jingïatreilang
bad ki shnong ki thaw.

Ka Water
Sustainability Awards ka
dei da ka jingthmu ban
pynshlur ban pynurlong ïa
ka Sustainable Develop-
ment Goal 6 (SDG -6) halor
ka um, da ka lynti ban

Ioh khusnam ka DS Mawrah ba shna ïa ka Mawrah Reservoir Project
pynduna ïa ka
jingpyndonkam palat pud ïa
ka um da baroh kiba don
bynta lang. Kawei na ki mat
ban ïoh pdiang ïa ka
khusnam ka dei ka
jingtreikam bad ka jingdon
jingmut jong ka projek (cli-
mate resilient water re-
sources management), ka
jinglong kyrpang ka jong ka
sienjam kaba la shim.

Ka kynhun ki
nongbishar ka kynthup ïa ki
riewstad na ka UNDP, MoJS,
Niti Ayog, TERI bad kane ka
kynhun ki nongbishar ka la
pynpaw, "Ka projek ka
Mawrah kadei ka sienjam
kaba pynthikna ïa ka
jingïatreilang hapdeng ka
sorkar bad ka shnong ka thaw,
ha ka ban ïaleh ban pynneh
pynsah ïa ka um, kaba ïarap
ha ka ban kyntiew ïa ka jingim

jong ki paidbah ha ka shnong
bad ka jingkongsan kane ka
projek ka ïaid ryngkat lang
bad ka jingseisoh jong ka SDG
Goal 6".

Ha kaba ïadei bad ka
jingkylla ka suiñbneng, ka
sorkar Meghalaya da kaba
ïatrei ryngkat bad ka Asian
Development Bank ka la
tyrwa ban pyntreikam 100 %
ïa ka Climate Financing Cli-
mate-Adaptative Commu-
nity-based Water Harvesting
Project ban pynthikna ba
kan don ka jingïashimbynta
jong ka imlang sahlang.
Kane ka projek kaba kot 62.5
million USD [US$50.00 mil-
lion (ADB) & US$12.50 mil-
lion jong ka sorkar jylla kan
kynthup ïa ka jingshna ïa ki
532 tylli ki jingtei jong ka
Climate Resilient Water Har-
vesting, ki kam kiba ïadei

bad ka Command & Catch-
ment Area, ki prokram ki ban
kyntiew ïa ka jingim ki
briew, ban pynkhlaiñ ïa ki
jaka pule, ki prokram ai
jinghikai, ka
jingpyndonkam ïa ki kor ki
bor teknoloji ha kylleng ki
bynta jong ka jylla.

Ka Sorkar Meghalaya
ka la dep ïasoi ban shim ïa
ka ram ha u Nohprah 2024
bad ka jingpyntreikam ïa ki
projek ka la sdang ha
kylleng ki district. Kane ka
projek kan pynkhlaiñ ban
ïakhun pyrshah ïa ki jingeh
kiba mih na ka jingkylla ka
mariang. Da kaba thaw ïa ki
jaka pynlang um ha ka jaka
kaba 415 Hektar bad ka
jingpynlang um kaba kot 12
million cubic meter, lyngba
ka jingïatreilang bad ki
shnong ki thaw.

bad ïa kren ha ka jingïalang
kaba long ha kane ka sngi
Nyngkong.

"Ngi la dep bthah ïa
ka sorkar ban pynlong ïa
ka jingjurip na suiñ hapoh
shi kilomitar sawdong
jong kito ki jaka buh
dewïong ba la lap (ha ki
saw tylli ki district). Ka
sorkar ha u snem 2019 ka
la ai ïa ka affidavit ha Su-
preme Court kaba kdew ïa
ki jaka ba buh dewïong.
Kumta halor kane,  ngi la

bthah ban pynlong ïa ka
jingsorbe," u la ong.

La ïathuh ruh ba ka
kaiphod (halor ka jingjurip
na suiñ) la ai ha ka 19 tarik
u Lber bad ïa kane la ïa kren
ha kan jingïalang mynta ka
sngi hynrei nga kwah ïa ka
jingpynshai kaba shai bad
kumta nga la bthah ïa ki
ban ai ïa kito ki
jingpynshai kiba nga
khkmih lynti ba ngan sa ïoh
lashai ka sngi,"  la bynrap
biang u Katakey.

Halor ka jingujor ba la
mudui da ki saw ngut ki
riew shimet pyrshah ïa ka
jingtih dewïong beain ha
South Garo Hills, u
Katakey u la ong ba ïa ka
kaiphod tohkit halor katei
ka kam la aiti sha u da ka
komiti kaba la khlieh da u
Naba Bhattacharjee.

 "Namarba ka don ka
jingtohkit kaba kham
bniah ba hap ban pynlong,
ka sorkar ka la bthah ïa u
Deputy Commissioner jong

ka South Garo Hills ban
jurip markhmat bad ban
aiti ïa ka kaiphod hapoh shi
taiew. Kumta, kata ka
kaiphod ngi khmih lynti
hadien shi taiew," u la
bynrap.

Halor ka jingsdang ban
tih dewïong da ka science
ha Meghalaya, u Katakey u
la ong, "Ka hap ban don ka
bor ban peit ïa ka."

Haba kren pat halor ka
jingsdang ïa ka jingtih
dewïong da ka juk ki kor

ki bor ne ka scientific
mining, u Katakey u la
ong, "Ka hap ban don ka
bor ban peit ïa ka."

U la ïai ban ba uno uno
u dewïong ba la lap shabar
jong ki jaka buh
(centralised depot) ba la
thaw da ka Coal India Lim-
ited (CIL) ki dei kiba be-
aiñ ha ka jylla Meghalaya.

"Namarkata, uno uno
u dewïong uba la lap lait
na ka jaka buh dewïong ba
la buh kyrpang u dei u
dewïong be-aiñ bad
kumta, ka dei ka kamram
jong ka sorkar ban leh
katkum ka aiñ MMDR."

Pan jingshai u Justice (Retd) Katakey halor ka kaiphod jurip na suiñ ïa u

kali ha kylleng ki surok la ka
long ha ki surok bah National
Highway bad kumjuh ha sor,"
u la ong.

Ha kajuh ka por u la ong
ba ki la kyntu ruh ïa ki pulit
ba kin pyrshang khanglad ïa
ka jingpynher stet ha ki surok.

Nalorkata, u Symbud
Myntri Rangbah u la pyntip

ka jingïadon ryngkat u Superintendent of Police ka East Khasi
Hills Bah Vivek Syiem, ki VDP na EKH, ki Rangbah Shnong,
ki Seng Longkmie, ki Seng Samla bad kiwei kiwei.

Kane ka jingïalang ka long kum ka rynsan kaba kongsan
ban ïakren ïa ka bynta bad ka jingtreikam jong ki VDP ha ka
ban tehlakam ïa ka jingdih drok bad ki kam runar kiba ïadei
bad u drok ha ka District bad ka Nongbah Shillong baroh
kawei. Kumba 80 ngut ki nongïashimbynta ki la wan na ki
shnong/dong bapher-bapher bad ki VDP.

Ki nongïashim bynta ki la ïatai, ïathir bad ai jingmut
halor ki jingeh ba ki shem bad kumno ban wad lad, wad lynti
ban tehlakam ïa u Drok ha ki shnong ki thaw.

Ki jingïakren ki la pynpaw ïa ka jingdonkam jong ka
jingïashim bynta lang jong ki paidbah, ka jingïatreilang bad
ki bor pynjari aiñ, bad ki jingpynsngewthuh paidbah ha kaba
ïaleh pyrshah ïa ka jingdih drok.

U SP, Vivek Syiem u la ïaroh ïa ka jingpyrshang jong ki
VDP bad ban pynkhlaiñ ïa ka jingïatreilang kaba neh bad ki
lad ki lyni kiba shimkhia ban ïada ïa ki dong jong ka Distrik
bad khamtam ka nongbah Shillong.

Ai jinghikai ka DREAM bad tnat pulit

ruh ba la bthah ruh ïa ki tnad
ba kin shim ïa ki sienjam ban
khanglad ïa ki jingjia aksiden
ha kito ki jaka ba la buh bad
kdew.

"Ki don ki jaka ba ki
jingjïa aksiden ki jia khah khah
bha bad halor kane ngi la bthah
ba dei ban shimkhia bad ban
pyntikna ban pynduna ïa ka

jingdon ki jingjia takhuh kali
nangne shakhmat," u la bynrap
biang.

U Symbud Myntri
Rangbah u la pyntip ruh ba
kane ka jingteh kyndon kan
dei lang ïa baroh ki kali la ka
long naduh ki kali arshaka
haduh ki kali saw shaka ruh
kumjuh.

Da u pud yn buh ka sorkar ban khanglad pynher kali


